
KENN F’HOSTEL

Huwa pjacir tieghi ninghagad maghkom illum meta ged tfakkru l-esperjenza li ghextu
flimkien erbghin sena ilu meta bhala studenti u haddiema f’Malta sibtu kenn f’hostel.
Dakinhar wiehed mill-motivi ewlenin li xprunawkom biex taghmlu din l-esperjenza kienet il-
fidi Nisranija taghkom. Fil-fatt, kienet il-komunita ekklezjali f’Ghawdex taht it-tmexxija
ghaqlija tal-Isqof Nikol G. Cauchi li ghamlet kontribut sostanzjali biex inkiseb l-ewwel il-
hostel fil-Belt imbaghad f’Birkirkara. Permezz ta’ din ix-xorta ta’ inizjattiva dehret cara d-
dimensjoni socjali tal-Vangelu. Dakinhar il-Knisja f’Ghawdex gharfet issarraf il-fidi f’din 1-
opra socjali li kienet ta’ benefi¢¢ju ghal numru konsiderevoli ta’ zghazagh u familji
Ghawdxin.

Inheggigkom biex, kif sehh erbghin sena ilu, illum ukoll intom tfittxu tinkarnaw it-twemmin
Kristjan taghkom fis-so¢jal. Kif 1-ghajnuna li nghatatilkom erbghin sena ilu switilkom biex
illum intom stabbiliti fis-socjeta, stharrgu biex, misjugin mill-imhabba taghkom ghal Kristu,
intom tistghu taghtu sehemkom fil-kamp socjali, partikularment billi tghinu lil min ma
ghandux mezzi bizzejjed biex jieqaf fuq riglejh. Kif ilbierah il-Knisja wriet attenzjoni
maghkom u kienet b’mod prattiku solidali maghkom, naghmlilkom il-qalb biex intom li
taghmlu parti mill-Knisja tal-lum, taghtu attenzjoni lil min huwa fil-bzonn u tkunu solidali
mieghu.

Jien konvint li raguni ohra wara l-inizjattiva li ttiehdet erbghin sena ilu biex kien hemm
hostel ghall-istudenti u haddiema Ghawdxin f’Malta kienet 1-imhabba li l-antenati taghna
kellhom ghall-gzira Ghawdxija. Progett bhal dak tal-hostel kien ukoll investiment tajjeb
ghall-generazzjonijiet futuri Ghawdxin. Iz-zmien tana parir. Ghalhekk nappellakom biex
tkomplu tiehdu interess genwin fis-so¢jeta Ghawdxija u ahdmu biex Ghawdex jikseb dak li
jixraglu. Kunu I-vuci li twassal 1-aspirazzjonijiet tal-Ghawdxin.

Naghtikom l-ezempju tal-isfidi kbar li dan l-ahhar ged ikollhom ihabbtu wi¢c¢hom maghhom
l-istudenti Ghawdxin. Hija ironija tal-istorja li meta llum ged infakkru t-twaqqif tal-ewwel
hostel 1i kien ukoll jilga’ fih studenti universitarji, illum hemm studenti Ghawdxin f’Malta li
ma jistghux isibu akkomodazzjoni! Din ma ghandhiex tkun preokkupazzjoni ghall-istudenti u
1-genituri taghhom biss, imma taghna lkoll. Ma nistghux nippermettu li jkun hemm studenti li
jirrinunzjaw li jkomplu bl-istudji terzjari taghhom semplicement ghax ma jkunux jistghu
jeghlbu I-kwistjonijiet tal-akkomodazzjoni.

Minn qalbi nawguralkom li I-fidi Nisranija taghkom u mhabbitkom ghal din il-gzira
janimawkom biex Ghawdex ikompli jikteb storja ta’ success.



